ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2026 թվականի փետրվարի 05-ի թիվ 2 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀԱՆ-ԲՄԽԾՁԲ-26/05
ՀՀ արդարադատության նախարարության կարիքների համար ծրագրային ապահովման մշակման ծառայությունների /իրավական ակտերի նախագծերի հրապարակման միասնական կայքում (e-draft.am) նոր գործառնական հնարավորությունների ներդնում/ ձեռքբերման նպատակով կազմակերպված ՀՀԱՆ-ԲՄԽԾՁԲ-26/05 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 2026 թվականին փետրվարի 04-ին ստացված հարցերը և դրանց վերաբերյալ 2026 թվականի փետրվարի 05-ին տրամադրված պարզաբանումները`
Հարց 1 – 2.1 կետում նշված է “իրավաբանական անձի գործադիր մարմնի ղեկավարի նույնականացումից հետո”։

Ինչպե՞ս պետք է կատարվի իրավաբանական անձի գործադիր մարմնի ղեկավարի նույնականացումը:

Պատասխան 1 - Համակարգում իրավաբանական անձի գործադիր մարմնի ղեկավարի նույնականացումը պետք է իրականացվի իրավաբանական անձանց պետական ռեգիստրի տեղեկատվական համակարգին ինտեգրվելու եղանակով: 

Հարց 2 - 2.1 կետում նշված է “կապ հաստատել այդ կազմակերպությունների և փորձագետների հետ”։

Սա իրենից ենթադրում է ուղղակի կոնտակտի տրամադրում, օնլայն թե՞ օֆլայն նամակագրություն:

Պատասխան 2 - Պետական մարմինները Համակարգի միջոցով պետք է կարողանան զտել գրանցված հասարակական կազմակերպություններին ու անհատ փորձագետներին և նրանց ուղարկել էլեկտրոնային նամակներ Համակարգի միջերեսից, ինչպես նաև պետք է կարողանան արտահանել զտված ցուցակները և օգտագործել կոնտակտային տվյալները Համակարգից դուրս՝ այլ հաղորդակցության եղանակներով հաղորդակցվելու համար։


Հարց 3 - 2.1 կետում նշված է “Համակարգում պետք է իրականացնի «Վիճակագրություն» բաժնում ներկայացվող տվյալների պարբերական թարմացումը”։

Ի՞նչ աղբյուրից են տվյալները։

Պատասխան 3 - Համակարգի «Վիճակագրություն» բաժնում նախատեսվում է ներկայացնել վիճակագրական ցուցանիշներ՝ հիմնված բացառապես Համակարգի տվյալների պահոցում առկա տեղեկատվության վրա:

Հարց 4 - 2.1 կետում նշված է “Մատակարարը պետք է մշակի համապատասխան միջանկյալ գործիքակազմ, որի միջոցով ARLIS համակարգի օգտատերերը կկարողանան իրենց կողմից մշակված իրավական ակտերի նախագծերը հրապարակել e-Draft համակարգում”։

Ի՞նչ եղանակով պետք է իրականացվի սա, եթե դեռ ինտեգրացիան չկա, արդյո՞ք կա այլ ոչ ավտոմատացված ինչ-որ տարբերակ։

Պատասխան 4 - Նշված միջանկյալ գործիքակազմը նախատեսված է ARLIS և e-Draft համակարգերի փոխգործելությամբ մեկ գործառույթի ավտոմատացման համար և այն պետք է իրականացվի առաջին փուլի ընթացքում, իսկ համակարգերի ամբողջական փոխգործելիությունը նախատեսվում է ապահովել երկրորդ փուլի ընթացքում:

Հարց 5 - 2.2 կետում նշված է “ամբողջովին անցում կատարելով կոնտեյներային լուծումների` ապահովելով ամպային միջավայրերում համակարգի տեղակայման ունակություն”։

Գոյություն ունի՞ ինչ-որ սահմանափակում, թե ցանկացած տեղ կարող ենք պահել։ Օրինակ կարո՞ղ է ամպային միջավայրի տվյալները պահվի ՀՀ-ից դուրս։

Պատասխան 5 - Ամպային ծառայությունների մատակարարի, ինչպես նաև տվյալների տեղակայման վայրի ընտրությունը չի ներառվում Մատակարարի պատասխանատվության շրջանակում։ Տեխնիկական առաջադրանքի 2.2 կետում նշված պահանջը վերաբերում է Տեղեկատվական համակարգի ճարտարապետական լուծմանը և նախատեսում է համակարգի ամբողջական անցում կոնտեյներային ճարտարապետության՝ ապահովելու դրա տեղակայման հնարավորությունը ամպային միջավայրերում, ինչպես նաև ամպային ծառայությունների մատակարարների լուծումներից անկախ ճարտարապետություն։

Հարց 6 - Ի՞նչ ծրագրավորման լեզու է օգտագործված և ի՞նչ վերսիայի։

Պատասխան 6 – PHP 8.3.14

Հարց 7 - Ի՞նչ տվյալների բազա է օգտագործված և ի՞նչ վերսիայի։
Պատասխան 7 – MariaDB 10.5.27

Հարց 8 - Ի՞նչ այլ տեխնոլոգիաներ են օգտագործված, որոնք հարկ ունի նշել՝ ավելի լավ պատկերացում կազմելու համար։

Պատասխան 8 – Nginx 1.20.1, Rocky Linux 9.6

Հարց 9 - Հաշվի առնելով, որ պետք է իրականացվի ARLIS համակարգի հետ սերտ ինտեգրացիա, ապա արդյո՞ք այդ համակարգը տրամադրում է համապատասխան հնարավորթյուններ պատշաճ կերպով նշված պահանջները կատարելու համար։

Պատասխան 9 - ARLIS համակարգը ապահովում է Տեխնիկական առաջադրանքով սահմանված բոլոր ինտեգրացիոն պահանջների կատարման տեխնիկական հնարավորությունները։

Հարց 10 - 5.4.2. ենթակետում թվարկվում են բոլոր 25 համակարգերը, որոնց հետ պետք է ինտեգրվի առաջարկվող համակարգը։ Արդյո՞ք հստակ են API փաստաթղթերը և արդյո՞ք փաստագրված են այդ համակարգերի ընդհանուր ինտեգրման հնարավորությունները։

Պատասխան 10 - Տե՛ս 10-րդ հարցի պարզաբանումը:

Հարց 11 - Անցկացնելով ամպային համակարգ և կիրառելով կոնտեյներային լուծումներ, արդյո՞ք ցանկացած ժամանակակից լուծումը կիրառելի կլինի, թե գոյություն ունեն ինչ-որ սահմանափակումներ։

Պատասխան 11 - Կիրառելի կլինեն բաց կոդով, օգտագործման համար անվճար՝ առանց որևէ լիցենզավորման ծախսի, ոլորտում ընդունված լավագույն փորձին համապատասխանող և երկարաժամկետ աջակցում ունեցող տեխնոլոգիական լուծումները, որոնք չեն հակասի Տեխնիկական առաջադրանքով և գործող օրենսդրությամբ սահմանված պահանջներին։

Հարց 12 - Համակարգը ունի՞ թեսթային համակարգ, թեսթային տվյալներով, այն փորձարկելու ու ուսումնասիրելու համար։

Պատասխան 12 - Այո, համակարգը ունի թեստային տարբերակ, որի հասանելիությունը կտրամադրվի Մատակարարին պայմանագրի կնքումից հետո։

Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
ՀՀԱՆ-ԲՄԽԾՁԲ-26/05 ծածկագրով գնահատող հանձնաժողովի քարտուղար Անի Ահարոնյանին։
Հեռախոս 010 593945

ՀՀԱՆ-ԲՄԽԾՁԲ-26/05 ծածկագրով գնման ընթացակարգի գնահատող հանձնաժողով

